
MUSEUMSSTATISTIKK 2012

1

Museums- 
statistikk 2012 



KULTURRÅDET | ARTS COUNCIL NORWAY
Besøksadresse: Mølleparken 2, 0459 Oslo
Postboks 8052 Dep, 0031 Oslo Norway | www.kulturradet.no



MUSEUMSSTATISTIKK 2012

3

INNHALD 

MUSEUMSSTATISTIKK 2012

S. 8   FIGURAR

S. 14   TABELL 1: SELSKAPSFORM

S. 15   TABELL 2: STORLEIK OG OMFANG PÅ SAMLINGANE

S. 20   TABELL 3: OPNINGSTIDER OG BILLETTPRISAR

S. 21   TABELL 4: BESØK - ENKELTBESØK OG GRUPPEBESØK

S. 22   TABELL 5: BYGNINGAR OG UTSTILLINGAR

S. 23   TABELL 6: INTERNETTILBOD OG OPNE MØTE

S. 24   TABELL 7: UNIVERSELL UTFORMING

S. 25   TABELL 8: PEDAGOGISK VERKSEMD OG SÆRSKILTE TILTAK

S. 26   TABELL 9: ÅRSVERK

S. 28   TABELL 10: STYRETS SAMMENSETNING

S. 29   TABELL 11: KOMPETANSEUTVIKLING OG SAMARBEID

S. 30  TABELL 12: SIKRINGS- OG BEVARINGSTILTAK

S. 31   TABELL 13: ØKONOMI – INNTEKTER

S. 32   TABELL 14: ØKONOMI – UTGIFTER

S. 33   BESØK PÅ MUSEA I 2012



MUSEUMSSTATISTIKK 2012

4

INNLEIING
Tala for 2012 syner at publikumsbesøket ved musea heldt 
fram med å auke. Det er også framleis vekst i storleiken på 
samlingane. Konsolideringsprosessane heldt fram i nokre 
fylke, slik at det totale talet på konsoliderte museum går 
ned.

1 MUSEUMSLANDSKAPET
I 2012 fekk 80 museum driftstilskot frå Kulturdeparte-
mentet (heretter omtala som KUD-museum). Kulturrå-
det har også innhenta statistiske opplysningar frå 51 andre 
museum som har halde ope i 2012. Her inngår mellom 
anna kommunale museum,  universitetsmuseum og ulike 
departements etatsmuseum. Av desse 131 musea fell tre 
museum utanfor SSBs krav om minst eitt fast årsverk. 

Tal på museum som er med i denne statistikken har gått 
ned frå 188 i 2005 til 128 i 2012. Årsaka til nedgangen er 
ein pågåande konsolideringsprosess der museum slår seg 
saman og dannar større organisasjonar.

Sidan 2011 blei Nordenfjeldske kunstindustrimuseum ein 
del av Museene i Sør-Trøndelag (MiST), Vitensenteret 
Innlandet AS har blitt ein del av Mjøsmuseet, Kristi-
ansand Kanonmuseum har blitt ein del av Vest-Agder-
museet, Flyhistorisk Museum Sola har blitt ein del av 
Jærmuseet, Stiftelsen Utstein kloster har blitt ein del av 
Museum Stavanger, Nils Aas Kunstverksted har blitt ein 
del av Stiklestad Nasjonale Kultursenter, Nord-Trøndelag 
fylkesgalleri har blitt ein del av Museet Midt og Polarmu-
seet i Tromsø har blitt ein del av Tromsø museum. 

ØKONOMI
Eigeninntektene til musea er i hovudsak billettinntekter, 
sponsorinntekter, inntekter frå butikk og kafé. Totalt 
hadde musea eigeninntekter på 1,2 milliardar i 2012. 
Dette utgjer 28,5 % av dei totale inntektene. Andelen 
eigeninntekter var dermed noko lågare enn i 2011, då den 
utgjorde 30 %. Dei totale inntektene til musea var på fire 
milliardar kroner, medan dei totale utgiftene var 3 987 
684 tusen kroner. Offentlege tilskott til musea var på i 
underkant av tre milliardar kroner i 2012. Det utgjer 567 
kroner per innbyggjar i 2012. Talet er høgt i europeisk 
samanheng. 

Inntekter (i tusen kr.) og inntektsfordeling
BILLETTINNTEKTER   286458  7 %
VARER OG TENESTER  334717  8 %
SPONSORINNTEKTER,  GÅVER  111015  3 %
ANDRE EIGENINNTEKTER  410192  10 %
ORDINÆRT OFF. TILSKOT  2626438   66 %
EKSTRA OFF. TILSKOT  234374   6 %
TOTALT    4003194 

    
Utgifter og utgiftsfordeling
VARER TENESTER   331581  8 %
LØN PENSJON   2142719  54 % 
AVSKRIVINGAR   79642   2 % 
DRIFT VEDLIKEHALD LOKALE  325116  8 %
HUSLEIGE   417274   10 % 
ANDRE UTGIFTSKOSTNADAR  691352  17 % 
TOTALT    3987684

 
Bemanning
Totalt arbeidde det 3 380 personar i faste stillingar i 
norske museum i 2012. Det er 15 fleire enn i 2011, men 
27 færre enn i 2010. 
Tabellen syner utviklinga i årsverk dei siste åra. Tala er 
relativt stabile, men talet på løna årsverk stagnerte i 2012, 
etter å ha auka kvart år frå 2007 til 2011. 

Talet på årsverk utført av frivillige, dvs. personar som 
arbeider gratis ved museet, gjekk noko ned frå 2010 til 
2011, men heldt seg stabilt frå 2011 til 2012.

54 % av dei som arbeidde i løna stillingar var kvinner. 
Menn var tilsette i 60 % av leiarstillingane og 70 % av dei 
tekniske stillingane. Kvinnene dominerte dei administra-
tive og dei vitskapelege årsverka, med høvesvis 74 og 58 %. 
Totalt var det 640 kvinner (45 %) og 791 (55 %) menn i 
styrene til musea i 2012. 87 styreleiarar av totalt 115 (76 
%) var menn. Det var også flest mannlege styrerepresen-
tantar, medan det var flest kvinnelege vararepresentantar.

2 BESØK/BRUKARAR
Fram til 2011 har vi registrert dei samla besøkstala for 
kvart museum, uavhengig av om museet har bestått av 

Årsverk  2008 2009 2010 2011  2012
Faste stillingar 2 675 2 714 2 792 2 844 2 868 
Mellombels  
stillingar   820 752 775 799 792
Arbeidsmarknads- 
tiltak  84 106 101 86 77
Lærlingar  36 43 48 45 41
Sivilarbeidarar 24 16 11 7 Ikkje aktuelt
Løna årsverk  
til saman  3 639 3 631 3 727 3 782 3778
Frivillige årsverk 203 207 207 195 195

fleire konsoliderte avdelingar eller einingar. I 2011 regis-
trerte vi statistikk både for heile museet og for formid-
lingsarenaer med fleire enn 5000 besøk. I 2012 er også tal 
for formidlingsarenaer med mindre enn 5000 besøk blitt 
registrerte.

Musea hadde 10,67 mill. besøk i 2012, dvs. ein auke på 
nærare 92 000 samanlikna med 2011 og om lag 117 000 
fleire enn i 2010. I perioden 2005 til 2012 har det samla 
museumsbesøket auka med 19,5 %.

Dei tre mest besøkte konsoliderte musea hadde alle meir 
enn ein halv million besøkande. Naturhistorisk museum 
(Universitetet i Oslo) hadde flest med 663 000, deretter 
kom Nasjonalmuseet for kunst, arkitektur og design med 
612 000 og Musea i Sør-Trøndelag med 506 000. Dei 16 
best besøkte musea stod for meir enn 50 % av det totale 
besøkstalet. Sju museum hadde mindre enn 2 000 besøk. 
Aust-Agder kulturhistoriske senter IKS var stengd på 
grunn av arbeid med  nytt museumsbygg, det er orsaka til 
at besøkstalet er 0 for 2012.

Flest besøk per innbyggjar hadde Oslo, med gjennom-
snittleg 6,6 besøk per innbyggjar. Som året før hadde også 
Sør-Trøndelag eit høgt tal for besøk per innbyggjar, med 
4,0. Gjennomsnitt for heile landet var 1,7.

Gruppebesøk utgjorde i 2012 25 %, som er det same som 
året før. Talet syner at dei organiserte besøka utgjer ein 
viktig del av besøka til norske museum. 

17 av dei 128 musea hadde gratis inngang for alle heile 
året. 85 hadde gratis inngang for barn heile året. Gjen-
nomsnittleg pris for vaksenbillett var 70 kroner, medan 
gjennomsnittleg pris for barnebillett var 35 kroner. Det 
var altså ei lita auke for både barn og vaksne. 54 % av 
besøka var betalt med inngangsbillett. 

Barn og unge
I 2012 blei meir enn 2,9 mill. museumsbesøk gjort av 
barn og unge. Det utgjer, som i 2011, om lag 28 % av 
det totale besøket. Musea legg stor vekt på å ha eit godt 
tilbod til dei yngste og samarbeider med skulane om å 
legge besøk og formidling på ein måte som kan gje best 
mogleg utbytte. Talet på barn og unge som deltok i orga-
nisert undervisning var i overkant av ein million. Dette 
er litt færre enn i 2011, men likevel høgare enn dei 
føregåande åra. Det var også i 2012 ein nedgang i talet 
på barn og unge som deltok i tiltak i regi av Den kultu-
relle skulesekken. Totalt var det 363 000 deltakarar, mot 
367 000 i 2011 og 380 000 i 2010. 70 % av musea har 
ein plan for formidlingstiltak retta mot barn og unge. 
Dette er litt betre enn i 2011. 37 % har internettbaserte 
pedagogiske opplegg for barn og unge, om lag slik som 
året før. 

3 FORMIDLING
Totalt hadde musea 1 622 basisutstillingar (102 av desse 
var nye), 1 056 temporære utstillingar (av desse 733 nye) 
og 221 vandreutstillingar (53 nye) i 2012. Talet på basis- 
og temporære utstillingar har auka noko, mens det same 
talet for vandreutstillingar har gått ein del ned sidan 2011. 

Musea tolkar kva som ligg i «basisutstilling» ulikt, noko ein 
må vere klar over dersom ein samanliknar tal frå forskjel-
lige museum. Rettleiingsteksten gjev følgjande definisjon 
av basisutstilling: «Fast utstilling som er ein del av muse-
ets faste opplegg for formidling. Eit museum kan ha fleire 
basisutstillingar. Eit tun eller friluftsmuseum med fleire 
bygningar blir rekna som ei basisutstilling.»

Opne møte, konsertar, teater
Musea hadde 4 911 opne møte, 1 678 konsertar og sette 
opp 269 teaterførestillingar i 2012. Tala på oppsetjingar er 
nokså stabile, medan opne møte, konsertar og teaterfram-
syningar har gått litt ned. 

Universell utforming
Talet på museum som har formidling tilrettelagt for 
menneske med funksjonshemming har gått opp. 64 % 
rapporterer om dette for 2012 mot 52 % året før. 94 av 
musea har lokale som er universelt utforma. Ettersom 
ikkje alle har tilgjenge til alle museumsbygg og anlegg på 
grunn av fysiske barrierar, blir det viktig å lage museet 
sine heimesider slik at fleire kan ta del i museet sitt tilbod 
på denne måten. Framleis har under halvparten av musea 
heimesider som følgjer WAI-standarden (Web Accessibi-
lity Initiative). Denne standarden sikrar tilgjengelegheit. 
Talet har vore stabilt dei siste to åra. 

DEL AV MUSEA SOM SVARTE ”JA” 
    2010 2011 2012

Er museets lokale tilrettelagt for  
menneske med nedsett funksjonsevne? 74 % 72 % 73 %

Er museet si formidling tilrettelagt for  
menneske med nedsett funksjonsevne? 55 % 52 % 64 %

Følgjer museets heimesider  
WAI-standarden?   36 % 43 % 43 %

4 FORSKING OG SAMARBEID

Formell kompetanse
Musea som inngår i statistikken hadde til saman 192 
tilsette med doktorgrad. Det er 17 fleire enn i 2011. 67 
% av desse arbeider i dei seks universitetsmusea. Talet 
på tilsette med autorisasjon som konservator frå Noregs 
museumsforbund var 163, medan talet på førstekonserva-
torar var 51. 

Publikasjonar og prosjekt
Musea publiserte færre større publikasjonar enn året 

før, 237 i 2012 mot 402 i 2011. Talet på fagfellevurderte 
forskingspublikasjonar gikk derimot opp, frå 301 i 2011 
til 390 i 2012. Klart flest publikasjonar har universitets-
musea, som Naturhistorisk museum (UiO), med 130. 
Dernest kjem NTNU Vitenskapsmuseet med 69, Tromsø 
museum med 63 og Kulturhistorisk museum (UiO) med 
60 publikasjonar. Til saman står desse fire musea for 83 % 
av museas fagfellevurderte publikasjonar. Nasjonalmuseet 
har 12 slike publikasjonar, flest av KUD-musea. 

Samtidig rapporterer musea i tillegg om 377 ikkje-
fagfelle vurderte forskingspublikasjonar i 2012. 

54 museum har delteke i eitt eller fleire forskings- og utvi-
klingsprosjekt i 2012. Musea rapporterer om kor mange 
slike prosjekt dei deltek i, og summen av dette var 243 
prosjekt i 2012. Dette er ein god del fleire enn i 2011, då 
44 museum rapporterte om til saman 207 prosjekt.  

Nasjonale museumsnettverk
Dei faglege og tematiske museumsnettverka er plattfor-
mar for fagleg utvikling i musea, gjennom samarbeid med 
andre. 105 av dei 128 musea i statistikken deltok i eitt eller 
fleire nasjonale museumsnettverk. 35 av dei var med i meir 
enn tre. I alt var det 65 museum som deltok i eitt eller fleire 
samarbeidsprosjekt i regi av eit av desse nettverka. Tala er 
omtrent som for året før. Fleire av desse prosjekta kan være 
samanfallande med dei allereie omtala FoU-prosjekta.
 
5 FORVALTNING AV BYGNINGAR OG SAMLINGAR
Totalt rapporterte musea om ansvar for 5019 kulturhisto-
riske bygningar ved utgangen av 2012, dvs. 37 fleire enn 
året før. Det var rapportert inn 763 andre bygningar enn 
dei kulturhistoriske. 57 % av dei kulturhistoriske bygnin-
gane var opne for publikum og 66 % av bygningane var 
oppmålte. Brutto grunnflate for dei oppmålte bygningane 
var 972 000 kvadratmeter.  

DEI FEM MUSEA MED FLEST KULTURHISTORISKE BYGNINGAR:

Hedmark fylkesmuseum AS   530
Akershusmuseet    213
Stiftelsen Lillehammer museum  204
Musea i Sogn og Fjordane   191
Helgeland Museum    188

Museumsobjekt (gjenstandar og foto)
Totalt rapporterte musea om i underkant av 19,5 mill. 
gjenstandar og 31,8 mill. fotografi  i 2012. Museas foto-
grafisamlingar er den største gjenstandsgruppa og  den 
kategorien av objekt som har auka mest. Tilveksten av 
fotografi i 2012 var på om lag 1,57 mill., ei auke på 7 % 
samanlikna med året før. 

Musea hadde totalt 692 136 kunsthistoriske gjenstandar 
ved utgangen av 2012. På spørsmål om tilvekst blei det 
oppgitt totalt 3 457 gjenstandar. Ein skal vere merksam på 
at Det Internasjonale Barnekunstmuseet rapporterer sin 

samling som kunsthistoriske gjenstandar. Samlinga deira 
tel meir enn 140 tusen, og tilveksten i 2012 blei oppgitt 
til meir enn 2 000. Begge tala utgjer ein betydeleg del av 
totaltala for kunsthistoriske gjenstandar i 2012.

Totalt har musea om lag 3,6 mill. kulturhistoriske gjen-
standar. Den rapporterte tilveksten av kulturhistoriske 
gjenstandar var på 39 830, mot 52 891 året før.

Vidare blir det rapportert om 4,9 mill. arkeologiske og 
meir enn 10 mill. naturhistoriske gjenstandar. Tilveksten 
av arkeologiske gjenstandar i 2012 var på 224 014, medan 
musea samla 97 300 naturhistoriske gjenstandar.

Ein kan merke seg at endringa i tal på objekt i samlingane 
frå år til år ikkje stemmer overeins med den rapporterte 
tilveksten. Musea registrerer og digitaliserer samlingane 
sine og får stadig betre oversikt, og tala blir korrigert. I 
tillegg er det nokre museum som endrar registreringsprak-
sis og dermed korleis dei tel samlingane. 

Utlån
Samarbeid og koordinering rundt samlingar og innsam-
ling har vore i fokus dei seinare åra. Det er ein konsekvens 
av stor tilvekst og i ei viss grad at mange samlingar er 
nokså like. Musea drar nytte av samlingane til kvarandre 
i forsking og formidling, mellom anna gjennom låneverk-
semd. Tala for utlån frå samlingane fortel at 61 av musea 
lånte ut til saman 14 636 gjenstandar til andre museum i 
2012. Forsvarets museum lånte ut klart flest, med 8 500. 
Elles låner musea også ut fotografi både til andre museum 
og til institusjonar utanfor museumssektoren. Samanlikna 
med tal frå 2011 ser vi nedgang i låneaktivitet både musea 
imellom og til andre institusjonar for foto og gjenstandar. 

Tilgjengelege samlingar
Publisering av samlingane på Internett er ei anna form 
for deling. Musea legg ned eit stort arbeid i å registrere 
samlingane sine i elektronisk format. Likevel greier dei 
knapt å registrere meir enn tilveksten. Tabellen viser kor 
stor del av samlingane som er digitaliserte i rapportane 
frå 2010, 2011 og 2012. Ein liten del av samlingane ligg 
tilgjengelege med fotografi på Internett. 
 
Sikrings- og bevaringstiltak
Sju museum rapporterte om brann eller branntilløp i 
2012, medan 15 museum rapporterte om tjuveri eller 
tjuveriforsøk. 74 % av musea rapporterte at dei hadde 
styregodkjente planar for sikring av museet, medan 66 % 
hadde bevaringsplan. Tala er om lag som for året før.

6 METODISKE MERKNADAR
Museumsstatistikken har som føremål å gje eit mest 
mogleg dekkjande bilete av norske museum og samlin-
gar. Statistikken blei innhenta i mars 2013 ved hjelp av 

web-skjema i regi av Kulturrådet. Svarprosenten har dei 
siste åra lagt på nær 100 %; så også i år. Dette krev ei tett 
oppfølging av musea som skal svare. 

Det er viktig, både for dei som fyller ut og for dei som 
ser etter utvikling over år, at skjemaet ikkje endrar seg 
for mykje. Det er likevel behov for å stille spørsmål som 
gjev ny kunnskap. Nye spørsmål i 2012-skjemaet gjaldt 
primært forsking, med tal på andre forskingspublikasjonar 
og tal på fast tilsette med autorisasjon som førstekonser-
vator. Spørsmålet om talet på sivilarbeidarar blei fjerna 
fordi ordninga er avslutta. For 2011 etablerte vi under-
skjema for registrering av besøk på ulike formidlingsare-
naer for arenaer med meir enn 5.000 besøk. Denne grensa 
blei fjerna i år, slik at vi bad om registrering av arenabesøk 
for alle besøksarenaene uansett kor mange besøk dei har. 
Svaret på spørsmåla går fram av  tabellane. 

Kulturrådet har i arbeidet med statistikk samarbeidd med 
Statistisk sentralbyrå (SSB). Både SSB og Kulturrådet har 
gått gjennom tala for å luke ut feil, og mange museum har 
blitt kontakta for å avklare spørsmål. Vi takkar for samar-
beidet med Statistisk sentralbyrå og alle musea som har 
medverka til statistikken. SSB publiserte delar av materia-
let på sine heimesider i mai 2013: www.ssb.no/museer/.

Vi takkar for alle reaksjonar og innspel som vi mottek 
frå brukarane, samt for tida som dei brukar til å fylle ut 
skjemaa. Saman får vi stadig større kunnskap om eit viktig 
område i kulturlivet i Noreg. 
 

2010        
Type gjenstandar  Gjenstandar totalt Tilfredsstillande registrert Prosent av total Tilgjengeleg på Prosent av total
        i digitalt format internett med foto 
Kunst og kunstindustri 451 895  59 104   13,1 %  8 759 1,9 %
Kulturhistorisk  3 588 710 1 289 815  35,9 %  226 921 6,3 %
Arkeologisk  4 404 473 2 489 954  56,5 %  60 374 1,4 %
Naturhistorisk  9 953 467 4 902 104  49,3 %  10 366 0,1 %
Fotografi   24 731 105 2 524 553  10,2 %  1 077 027 4,4 %
     
     

2011        
Type gjenstandar  Gjenstandar totalt Tilfredsstillande registrert Prosent av total Tilgjengeleg på Prosent av total
        i digitalt format internett med foto 
Kunst og kunstindustri 643 083  68 259   10,60 %  18 431 2,9 %
Kulturhistorisk  3 590 089 1 371 631  38,20 %  305 500 8,5 %
Arkeologisk  4 611 748 2 877 483  62,40 %  58 336 1,3 %
Naturhistorisk  10 138 479 4 962 471  48,90 %  12 963 0,1 %
Fotografi   29 681 635 3 413 523  11,50 %  1 222 882 4,1 %
     

2012        
Type gjenstandar  Gjenstandar totalt Tilfredsstillande registrert Prosent av total Tilgjengeleg på Prosent av total
        i digitalt format internett med foto 
Kunst og kunstindustri 692 136   84 114   12,2 %  30 829 4,5 %
Kulturhistorisk  3 594 999  1 332 694  37,1 %  346 460 9,6 %
Arkeologisk  4 922 274  3 142 028  63,8 %  66 798 1,4 %
Naturhistorisk  10 250 112  5 180 630  50,5 %  14 920 0,1 %
Fotografi   31 773 878  3 846 816  12,1 %  1 188 620 3,7 %



MUSEUMSSTATISTIKK 2012

8

Organisasjonsform 

Utgifter og utgiftsfordeling 

Fordeling av årsverk i administrative, tekniske og  
vitskapelege stillingar 

Utlån av gjenstandar og fotografi 

